
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বিপ্লবী সুভাষচন্দ্র
২২৯


আইরিশরা ইংরাজদের জ্ঞাতি। তথাপি, সাত শত বৎসর সংগ্রাম ও দুঃখ ভোগের পর আয়ারল্যাণ্ড যখন স্বাধীনতা অর্জ্জন করিল, তখনও ইংরাজরা আয়ারের কিয়দংশ নিজেদের জন্য রাখিয়া দিল। কাজেই তারা স্বেচ্ছায় ভারতবর্ষ ছাড়িয়া যাইবে কিরুপে? একথা সত্য যে বিদেশে ব্রিটিশবিরোধী প্রচার কার্য্যের দ্বারাই স্বাধীনতা লাভ হইবে না। কিন্তু এক্ষণে তাহারা জীবন মরণ সংগ্রামে লিপ্ত—আমার প্রচারকার্য্য নিশ্চয়ই তাহাদের প্রভূত ক্ষতি সাধন করিবে।’ আমি জিজ্ঞাসা করিলাম, কিন্তু তাহ’লে আপনি কি মনে করেন যে আয়রল্যাণ্ডে যেরূপ বিপ্লব হইয়াছিল ভারতবর্ষে সেরূপ বিপ্লব ঘটিতে পারে না? তিনি কহিলেন—‘ইংরাজরা ভারতবর্ষের যে অবস্থা করিয়াছে তাহাতে ঐরূপ বিপ্লব সম্ভব নয়। তাহাদের ভারতবর্ষ হইতে বিতাড়িত করা যাইতে পারে এরূপ পরিস্থিতি সৃষ্টি করাও দুঃসাধ্য। আবার, কোন বৈদেশিক শক্তির সাহায্য ব্যতিরেকে ঐরূপ বিপ্লব সৃষ্টি করাও সম্ভব নয়। এমন কি রুশ বিপ্লবের পশ্চাতেও ছিল জার্মানরা—ফরাসীদের সহায়তায়ই আমেরিকা স্বাধীনতা অর্জ্জন করিয়াছে।’

 আমি জিজ্ঞাসা করিলাম, আপনার কথার তাৎপর্য্য কি ইহাই যে, আপনি ভারতবর্ষের স্বাধীনতার জন্য রাশিয়ার সাহায্য সংগ্রহ করিতে যাইতেছেন? বোসবাবু বলিলেন-“হ্যাঁ, ইহাই আমার আসল উদ্দেশ্য। রাশিয়ানরা যাহাতে আমাদের সাহায্য করিতে সম্মত হয়, তাহার জন্যই আমি চেষ্টা করিব। এই চেষ্টা ব্যর্থ হইলেও ইংরাজদের বিরুদ্ধে সব সময়ই আমি প্রচারকার্য্য চালাইয়া যাইতে পারিব। কিন্তু আমি যদি ভারতে পড়িয়া থাকিতাম তাহা হইলে যতদিন যুদ্ধ চলিত সরকার ততদিন আমাকে কারাগারে আবদ্ধ করিয়া রাখিত। আমার স্থির বিশ্বাস দেশের বড় বড় নেতারা সকলেই কারারুদ্ধ হইবেন। জেলখানায় বসিয়া পচা অপেক্ষা দেশের গ্রাধীনতার জন্য যতটুকু পারি তাহার জন্য পলায়ন করাই আমি ভাল

